
GOUVÈNÈ CUOMO DEVWALE KENZYÈM PWOPOZISYON DISKOU ETA LETA 
2020 AN: LEJISLASYON AN ENTÈDI VAPOTAJ NIKOTIN KI GEN AWÒM YO AK 

PIBLISITE SOU VAPOTAJ KI VIZE JENÈS LA  
  

Lejislasyon an Tap Otorize Tou Depatman Sante a pou Entèdi Kèk Lwil Sipò yo 
Itilize nan Pwodwi Vapotaj yo ke yo Te Konekte ak Maladi ki an Rapò ak Vapotaj 

yo  
  

Nouvo Mezi a Tap Entèdi Tou Lavant Sigarèt Elektwonik Anliy, nan Telefòn ak pa 
Lapòs  

  
Pwopozisyon an Fonde sou Mezi Agresif Gouvènè a pou Pwoteje Nouyòkè yo 

anba Danje Vapotaj ak Fimen  
  

  
Gouvènè Andrew M. Cuomo te anonse jodi a kenzyèm pwopozisyon Ajanda Eta Leta 
2020 li an: lejislasyon an entèdi tout pwodwi vapotaj nikotin ki gen awòm yo gen ladan 
awòm mantòl yo ak piblisite sou vapotaj ki vize jenès la. Lejislasyon an tap otorize tou 
Depatman Sante (Department of Health, DOH) Eta a pou regilarize lavant pwodwi 
chimik yo itilize nan pwodwi ki gen rapò ak vapotaj epi entèdi lavant pwodwi vapotaj ki 
gen lwil sipò ke yo estime ki se yon risk pou sante. Finalman, lejislasyon an tap entèdi 
lavant sigarèt elektwonik anliy, nan telefòn ak pa lapòs; yo tap pèmèt sèlman detayan ki 
anrejistre yo achte sigarèt elektwonik nan itilize metòd sa yo.  
  
"Vapotaj se yon kriz sante piblik, ki responsab lanmò twòp lavi epi li rann yon gran 
kantite lòt malad nan yon ti kras tan", Gouvènè Cuomo te deklare. "Pwoblèm lan vin pi 
mal akòz konpayi vapotaj yo ap vize jèn moun yo avèk pwodwi ki gen awòm sirèt yo 
tankou Bonbon Koton ak Chiklèt ak lòt taktik maketing yo. Pandan ke administrasyon 
federal la kontinye retorik vid li a sou yon kesyon ki ap afekte plis pase yon ka nan tout 
elèv lekòl yo, nan New York nou ap itilize tout zouti ki nan dispozisyon nou pou kontinye 
ede timoun rete an sekirite epi anpeche yo genyen depandans tout vi yo ki pa bon pou 
sante epi ki posibleman mòtèl."  
  
Entèdi Lavant Pwodwi Vapotaj Nikotin ki gen Awòm  
  
Gouvènè a pral entwodwi lejislasyon ki entèdi lavant pwodwi vapotaj nikotin ki gen 
awòm yo, gen ladan mantòl — yon ekstansyon efò kontini Eta a pou redwi itilizasyon ni 
tabak ak pwodwi vapotaj pami jenès la. Prèske 40 pousan elèv klas 12yèm ak 27 
pousan nan tout elèv lekòl segondè yo ap itilize kounye a sigarèt eletwonik yo, likid 
elektwonik yo itilize nan aparèy vapotaj yo motive anpil ogmantasyon sa a. Avèk 
entèdiksyon sa a New York kontinye mennen atak la pou limite itilizasyon 



 

 

awomatizasyon yo nan tout pwodwi vapotaj yo epi bay sipò enpòtan ak kominote lokal 
yo ki ap lite kont epidemi ki ap devlope sa a.  
  
Limite Pibilisite sou Vapotaj ki Sible Jenès la  
  
Anplis de limite lavant awòm ki atire timoun yo, lejislasyon Gouvènè a pral entèdi tout 
piblisite ki gen rapò ak vapotaj ki sible jenès la yo, gen ladan sila yo nan fòm ki plis 
tradisyonèl pou fè piblisite tankou jounal ak revi yo, ansanm ak fòma dijital nan peryodik 
yo, medya sosyal ak sitwèb yo ki gen oditwa jèn ki siyifikatif. Yo pa pral pèmèt konpayi 
piblisite yo fè deklarasyon konsènan sekirite pwodwi vapotaj oswa lanse pwodwi 
vapotaj yo tankou opsyon pou abandon fimen yo san apwobasyon Administrasyon 
Manje ak Medikaman (Food and Drug Administration, FDA) a.  
  
Entèdi Lwil Sipò yo pa Reglemante ki Danjere yo  
  
Apre kantite alaman ospitalizasyon ak lanmò ki enplike pasyan ki te genyen yon istwa 
konsènan itilizasyon sigarèt elektwonik oswa pwodwi vapotaj, yo te idantifye asetat 
Vitamin E — ke yo itlize pafwa kòm yon dilyan likid elektwonik — kòm yon pwodwi 
chimik ki bay preyokipasyon. Pou reponn rapidman ak pwoliferasyon pwodwi chimik 
danjere, ke yo pa teste epi ke yo pa reglemante sa yo ke yo itilize nan pwodwi vapotaj 
yo, Gouvènè a pral fè avanse tou lejislasyon pou responsabilize Depatman Sante a pou 
entèdi lavant lwil sipò vapotaj yo ki gen ladan yo pwodwi chimik oswa engredyan yo 
estime ki danjere epi ki se yon risk sante piblik siyifikatif lè yo enspire yo atravè yon 
aparèy vapotaj.  
  
Limite Lavant Pwodwi Vapotaj yo Anliy  
  
Lavant aktyèl likid elektwonik ak sigarèt elektwonik yo anliy, nan telefòn ak pa lapòs 
pèmèt jèn minè yo achte pwodwi ilegal yo epi kontoune taks sou lavant. Poutèt sa, 
Gouvènè a pral fè avanse lejislasyon ki limite lavant likid elektwonik ak sigarèt 
elektwonik anliy, nan telefòn ak pa lapòs sèlman bay detayan pwodwi vapotaj ki gen 
lisans yo. Yo ta pral pèmèt sèlman detayan ki anrejistre yo achte sigarèt elektwonik yo 
nan itilize metòd sa yo. Restriksyon sa a, ki deja aplike ak lavant pwodwi tabak 
konvansyonèl yo, pral ede frennen lavant ilegal pwodwi vapotaj danjere yo bay achtè ki 
minè yo.  
  
Gouvènè Cuomo te pran mezi san presedan pou asire ke sante ak sekirite tout 
Nouyòkè yo nan konbat itilizasyon pwodwi tabak ak nikotin ki danjere yo. An 2017, 
Gouvènè Cuomo te elaji Lwa Lè Pwòp Anndan an (Clean Indoor Air Act) pou entèdi 
itilizasyon sigarèt elektwonik nan prèske tout espas travay pou pwoteje anplwaye ak 
piblik lan kont lafimen tabak lòt moun ak ayewosòl sigarèt elektwonik yo ki danjere yo. 
An 2019, yo te egzije detayan likid elektwonik yo anrejistre nan Depatman Taksasyon 
ak Finans (Department of Taxation and Finance, DTF) lan epi yo pral enpoze yon 20 
pousan sou lavant likid elektwonik yo. An Novanm 2019, yo te ogmante laj legal pou 
achte pwodwi tabak ak sigarèt elektwonik yo ak 21 ane, pou dekouraje anplis jenès la 
aksede ak pwodwi yo. Anplis, anba ensktriksyon Gouvènè a, DTF lan pral triple kantite 
enspeksyon regilatwa pou detayan ki otorize pou vann pwodwi tabak yo apati 2018.  

